ԱՄՓՈՓԱԹԵՐԹ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՆՈՅԵՄԲԵՐԻ 21-Ի N 1666-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.  ՀՀ Ֆինանսների նախարարություն

	01.11.2021թ.

	
	N 01/8-4/19638-2021

	Առարկություններ և առաջարկություններ չկան:
	

	
2. ՀՀ աշխատանքի և սոցիալական հարցերի նախարարություն
	30.11.2021թ.

	
	N ՄՆ/ՍՀ-3-1/45546-2021

	Դիտողություններ և առաջարկություններ չկան։
	

	3. ՀՀ կադաստրի կոմիտե
	30.11.2021թ.

	
	N ԱՊ/11170-2021

	Դիտողություններ և առաջարկություններ չկան։
	

	4. ՀՀ քաղաքաշինության կոմիտե
	03.12.2021թ.

	
	N 01/13/11245-2021

	1. Նախագծի տեքստում «մարզպետարան» բառը և դրա համապատասխան հոլովաձևերը փոխարինել «մարզպետի աշխատակազմ» բառերով և դրանց հոլովաձևերով՝ հիմք ընդունելով «Տարածքային կառավարման մասին» օրենքը,
1. Նախագծով առաջարկվող 2-րդ կետի՝
1) «ա» ենթակետում «Հայաստանի Հանրապետության տարածքային կառավարման նախարարության միգրացիոն գործակալության կողմից 2003 թվականի փոխարեն 2005 թվականին և 2008 թվականին, իսկ մարզերում՝ 2003 թվականի փոխարեն 2005 թվականին) (այսուհետ՝ շահառու) այնքանով, որքանով այլ բան նախատեսված չէ սույն կարգով» ձևկերպումը հստակեցման կարիք ունի, բացի այդ նշված կետի համարակալումը չի բխում «Նորմատիվ իրավական ակտերի մասին» օրենքից:
2) «ե» ենթակետում «սույն որոշմամբ հաստատված N 3 ձևին համապատասխան դիմումը մարզպետարան ներկայացնելու օրվան նախորդող 10 տարվա ընթացքում» բառերը փոխարինել «սույն որոշումն ուժի մեջ մտնելու օրվան նախորդող 10 տարվա ընթացքում» բառերով, միասնական մոտեցում ամրագրելու նպատակով:












3) «զ» ենթակետի զ. մարզերում շահառու ճանաչված անձինք բնակարան (բնակելի տուն) են ձեռք բերում այն մարզի համայնքներից մեկում, որտեղ հաշվառված են որպես շահառու». կարգավորումը կարող է խնդրահարույց լինել Սահմանադրության 39-րդ, 40-րդ և 60-րդ հոդվածների, հատկապես 40-րդ հոդվածի 1-ին մասի համատեքստում, ինչի պարագայում առաջարկում ենք այդ դրույթը քննարկել նաև Մարդու իրավունքների պաշտպանի գրասենյակի հետ:



































3. Հաշվի առնելով Կառավարության 2019 թվականի նոյեմբերի 21-ի N1666-Ն որոշման տրամաբանությունը՝ նախագծով առաջարկվող 26.1 կետը ձևակերպել որպես 27.1 կետ:  
4. Նախագծով նոր խմբագրությամբ շարադրվող 36-րդ կետի 2-րդ պարբերությունը կամ անհրաժեշտ է միավորել առաջին պարբերության հետ, կամ համարակալել, նկատի ունենալով «Նորմատիվ իրավական ակտերի մասին» օրենքի 14-րդ հոդվածի պահանջները: Նույն դիտարկումը տարածել ամբողջ նախագծի վրա:
5. Նախագծով նոր խմբագրությամբ շարադրվող 37-րդ կետում «էլեկտրոնային եղանակով» բառերն անհրաժեշտ է փոխարինել «Mulberry էլեկտրոնային փաստաթղթաշրջանառության համակարգի միջոցով» բառերով, ելնելով իրավական որոշակիության սկզբունքից և հաշվի առնելով, որ բոլոր մարզպետարաններն օգտվում են այդ համակարգից: Նույն դիտարկումը տարածել ամբողջ նախագծի վրա:
[bookmark: _GoBack]6. Նախագծով նոր խմբագրությամբ շարադրվող 44-րդ կետում հստակեցման կարիք ունի «Սույն կետով նախատեսված ծրագրի» բառերը, քանի որ եթե խոսքը վերաբերում է պետական բյուջեի «1070. Աջակցություն փախստականների ինտեգրմանը» ծրագրին, ապա այն ընդգրկում է նաև Երևան քաղաքը, մինչդեռ այս Նախագծի կարգավորումները վերաբերում են մարզերին:
7. Նախագծի ամբողջ տրամաբանությունը հանգեցնում է նրան, որ մարզերի մասով ծրագիրն իրականացվելու է 2022 թվականին, մինչդեռ նախագծի 3-րդ կետով գումարների փոխացման ժամկետ է սահմանված 2022 թվականի տարեվերջը:
	
1.Ընդունվել է





2. 1) Ընդունվելէ



2.2) Չի ընդունվել
Առաջարկվող խմբագրությունը կիրառելու դեպքում կառաջանա ժամանակային բաց և «ե» ենթակետը չի ներառի այն օտարման դեպքերը, որոնք տեղի են ունեցել որոշումն ուժի մեջ մտնելուց, այն է՝ 2020 թվականի դեկտեմբերի 5-ից հետո։ Նման խնդիրներ արդեն իսկ առաջացել են ծրագրի իրականացման ընթացքում, ինչն էլ պատճառ է հանդիսացել սույն նախագծով փոփոխություն առաջարկելու համար։ Նախագծով առաջարկվող տարբերակը պահպանում է միասնական մոտեցում Երևանում և մարզերում ծրագրի իրականացման ժամանակ՝  կապված 10 տարվա ընթացքում շահառուի կողմից անշարժ գույք օտարելու չափանիշի հետ, ինչպես նաև չի առաջացնում ժամանակային բաց։
2.3) Չի ընդունվել
Սահմանադրության հիշյալ հոդվածներով սահմանվում են մարդու ազատ գործելու, ազատ տեղաշարժվելու և սեփականության իրավունքները։ Չանդրադառնալով յուրաքանչյուր իրավունքի էությանն առանձին՝ պետք է նշել, որ հիշյալ հիմնարար իրավունքները վերաբերելի չեն սոցիալական ծրագրից բխող սոցիալական աջակցություն ստանալու իրավունքին։ Ընդհանրապես իրավական առումով տարանջատվում են Սահմանադրության 2-րդ գլխով սահմանված հիմնարար իրավունքները անձի սոցիալական իրավունքներից։ Ավելին, 2015 թվականի Սահմանադրությամբ ընդհանրապես անձի սոցիալական իրավունքները սահմանվել են որպես պետական քաղաքականության նպատակներ։
Մինչդեռ նախագիծը սահմանում է աջակցության ծրագիր, և ծրագրից օգտվելու պայմաններն ու չափանիշները և որևէ առնչակցություն չունի թվարկված իրավունքների իրացման հետ։ Ինչ վերաբերում է սեփականության իրավունքի մատնանշմանը, եթե ի նկատի է ունեցվել, որ «սեփականություն» եզրույթն իր մեջ ներառում է նաև անձի օրինական ակնկալիքը, ապա հարկ է նշել, որ անձին չի կարող վերագրվել ծրագրի չափանիշներից դուրս, այն է համապատասխան մարզից դուրս բնակարան գնելու ակնկալիք, քանի որ ծրագիրն ի սկզբանե այդպիսի հնարավորություն չի ամրագրում, հետևապես օրինական ակնկալիք ևս չի կարող դիտարկվել։
Նախագծով սահմանված պահանջը  նպատակ ունի կանխելու գերբնակեցումը ՀՀ կենտրոնական համայնքներում (Երևան և շրջակա համայնքներ) և համահունչ է համայնքների համաչափ զարգացման քաղաքականության  հետ, նման մոտեցումը  նաև անհրաժեշտ է անցանկալի ներքին միգրացիոն  հոսքերը կանխարգելելու, և պետական անվտանգության սպառնալիքները չեզոքացնելու  տեսանկյունից։

3.Ընդունվել է
           
4.Ընդունվել է


5. Ընդունվել է



6.Չի ընդունվել
Նշված 44-րդ կետում «Սույն կետով նախատեսված ծրագրի» բառեր  առկա  չեն։
7. Չի ընդունվել
Նախագծի  3-րդ կետը վերաբերում է ոչ  թե  գումարների փոխանցմանը, այլ որոշումն  ուժի մեջ մտնելուն։

	5. Պետական գույքի կառավարման կոմիտե
	26.11.2021թ.

	
	N 02/09.6/8492-2021

	1. Նախագծի 1-ին կետի 9-րդ ենթակետով խմբագրվող որոշման հավելվածի 38-րդ կետի 3-րդ ենթակետի «բ» պարբերության համաձայն՝ ձեռք բերվող բնակարանի (բնակելի տան) գնի վճարման համար որպես ընթացակարգային պայման՝ սեփականաշնորհված ժամանակավոր կացարանների դեպքում, նախատեսված է վկայագիր ստացած անձի կողմից կացարանը պետությանը նվիրելու համապատասխան դիմումը Պետական գույքի կառավարման կոմիտե, իսկ մարզերում՝ մարզպետարան մուտքագրելու վերաբերյալ տեղեկանքի կամ բնակելի տարածքի նվիրատվության պայմանագրի կնքման առկայությունը։
Նշված ձևակերպման վերաբերյալ կարծում ենք, որ չպետք է բացառել այնպիսի իրավիճակներ, երբ կացարանը պետությանը նվիրելու համապատասխան դիմումը մուտքագրելուց հետո ինչ-ինչ պատճառներով նշված անձը պետության հետ չկնքի նվիրատվության պայմանագիր կամ դիմումը մուտքագրվելուց հետո երրորդ անձի օտարի սեփականաշնորհված կացարանը կամ ձգձգի նվիրատվության պայմանագրի կնքման գործնթացը։
Ուստի, կարծում ենք, որ սեփականաշնորհված ժամանակավոր կացարանների դեպքում վկայագիր ստացած անձի կողմից կացարանը պետությանը նվիրելու համապատասխան դիմումը Պետական գույքի կառավարման կոմիտե, իսկ մարզերում՝ մարզպետարան մուտքագրելու վերաբերյալ տեղեկանքը հիմք ընդունելը բավարար երաշխիք չի հանդիսանում, որ դիմումը ներկայացնելուց հետո այդ անձը կկնքի բնակելի տարածքի նվիրատվության պայմանագիր։
Նշվածից ելնելով՝ առաջարկում ենք սեփականաշնորհված ժամանակավոր կացարանների դեպքում բնակարանի (բնակելի տան) գնի վճարումը սահմանված կարգով կատարել այն պարագայում, երբ կնքված լինի սեփականաշնորհված ժամանակավոր կացարանը պետությանը նվիրելու պայմանագիրը, այդ պայմանագրի հիման վրա ժամանակավոր կացարանը հանձնված լինի պետությանը (նվիրառուին) և նվիրատվության պայմանագրի ու կացարանի հանձնման-ընդունման ակտի օրինակները տրամադրվեն միգրացիոն ծառայությանը։ 
Միաժամանակ առաջարկում ենք պետություն բառը փոխարինել Հայաստանի Հանրապետություն բառերով:






















1. Նախագծի 1-ին կետի 10-րդ ենթակետով խմբագրվող տեքստում տրված է հետևյալ ձևակերպումը. «Մարզպետարանը՝ 3 աշխատանքային օրվա ընթացքում նշված փաստաթղթերի պատճենները էլեկտրոնային եղանակով ուղարկում է միգրացիոն ծառայություն: Փաստաթղթերի բնօրինակները միգրացիոն ծառայություն են ներկայացվում 10 աշխատանքային օրվա ընթացքում՝ օրենքով սահմանված կարգով»։ 
Տվյալ պարագայում պարզ չէ, թե ինչու այդ ընթացակարգը չի տարածվում Պետական գույքի կառավարման կոմիտեի նկատմամբ։ Այդ դեպքում հարց է ծագում, թե միգրացիոն ծառայությունը ի՞նչ կարգով է Պետական գույքի կառավարման կոմիտեից տեղեկանում, որ կնքվել է սեփականաշնորհված ժամանակավոր կացարանը պետությանը նվիրելու վերաբերյալ պայմանագիր։
Առաջարկում ենք նախագծով այս հարցը կարգավորել։
Նախագծի 1-ին կետի 10-րդ ենթակետով խմբագրվող տեքստում՝ «Կոմիտեն» բառից առաջ առաջարկում ենք լրացնել «Պետական գույքի կառավարման» բառերը։
	
1. Մասամբ է ընդունվել
Որոշման հավելվածի 38-րդ կետի 3-րդ ենթակետի «բ» պարբերության մեջ նշված տեղեկանքի վերաբերյալ  դրույթը սահմանվել է ՀՀ կառավարության 2020 թվականի նոյեմբերի 26-ի «ՀՀ կառավարության 2019 թվականի նոյեմբերի 21-ի N 1666-Ն որոշման մեջ փոփոխություններ և լրացումներ կատարելու մասին»  N 1888-Ն որոշմամբ հետևյալ պատճառով. ծրագրի շրջանակներում առուվաճառքի պայմանագրով սահմանված գումարների փոխանցումը բավականին  ժամանակ է պահանջում։ Սեփականաշնորհված ժամանակավոր կացարանների դեպքում բնակարանների գնման գործընթացն ավելի է երկարում պայմանավորված կացարանը պետությանը հանձնելու գործընթացով։ Նման իրավիճակը գործնականում լուրջ խնդիրներ էր առաջացնում և վաճառողների հետ ստեղծվում էին կոնֆլիկտային իրավիճակներ, որի արդյունքում էլ վկայագիր ստացած անձինք չէին կարողանում սահմանված ժամկետում համապատասխան բնակարաններ ձեռք բերել և իրացնել իրենց իրավունքը։ 
Կատարված փոփոխության  արդյունքում, սեփականաշնորհված ժամանակավոր կացարանների դեպքում վկայագիր ստացած անձի կողմից կացարանը պետությանը նվիրելու համապատասխան դիմումը Պետական գույքի կառավարման կոմիտե մուտքագրելու վերաբերյալ տեղեկանքի հիման վրա գումարի փոխանցումը որոշ չափով կրճատեց  ժամկետները և հեշտացրեց շահառուների կողմից բնակարան գնելու գործընթացը։ Ավելին, նշված դրույթի մեկ տարվա կիրառման  ընթացքում լուրջ  խնդիրներ  չեն առաջացել, մինչդեռ առաջարկը ընդունելու դեպքում առուվաճառքի գործընթացի ժամկետները անհարկի կերկարաձգվեն՝ կրկին ստեղծելով լրացուցիչ խոչընդոտներ ծրագրի իրականացման համար։
Հարկ է նաև նկատի ունենալ, որ  առաջարկում նշված ռիսկերի առաջացման դեպքում, որոնց հավանականությունը բավականաչափ ցածր է, առկա են բոլոր հիմքերը առաջացած խնդիրները դատական կարգով կարգավորելու  համար։
«Պետություն բառը նախագծի ամբողջ տեքստում փոխարինվել է Հայաստանի Հանրապետություն բառերով։


2.Ընդունվել է



	6. ՀՀ Արագածոտնի մարզպետարան
	29.11.2021թ.

	
	N 01 /8.1/05120-2021

	Դիտողություններ և առաջարկություններ չկան։
	

	7. ՀՀ Արարատի մարզպետարան
	24.11.2021թ.

	
	N 01 //10347-2021

	Դիտողություններ և առաջարկություններ չկան։
	

	8. ՀՀ Արմավիրի մարզպետարան
	23.11.2021թ.

	
	N 01 /9/07094-2021

	Որոշմամբ նախատեսվում է, որ մարզերում աջակցությունից կարող են օգտվել այն ընտանիքները, որոնք համապատասխանում են Հայաստանի Հանրապետության կառավարության 2004 թվականի մայիսի 20-ի N 747-Ն որոշմամբ հաստատված ծրագրով սահմանված չափանիշներին (այդ թվում՝ որոնք հաշվառվել են Հայաստանի Հանրապետության տարածքային կառավարման նախարարության միգրացիոն գործակալության կողմից 2003 թվականի փոխարեն 2005 թվականին): Սակայն նախորդ փորձը ցույց տվեց, որ Արմավիրի մարզում  որոշ ընտանիքներ դուրս էին մնացել շահառուների ցուցակներից և հնարավորություն չկար ծրագրի ընթացքում տվյալ ընտանիքներին ներառելու շահառուների անվանացուցակում, չնայած որ տվյալ ընտանիքները ժամանակավոր կացարաններում բնակվում էին շուրջ 15 տարի: 
Հետևաբար, առաջարկվում է շահառուների նախնական ցուցակների կազմումից առաջ՝ Հայաստանի Հանրապետության տարածքային կառավարման նախարարության միգրացիոն գործակալության կողմից մարզերում կատարել լրացուցիչ ուսումնասիրություն:
	Մասամբ  է ընդունվել 
Ծրագրի մեկնարկից առաջ՝ առաջարկվող նախագծի 1-ին կետի 1-ին ենթակետին համապատասխան, մարզերում Միգրացիոն ծառայության և մարզպետների աշխատակազմերի ներկայացուցիչների կողմից կիրականացվեն ուսումնասիրություններ՝ ծրագրի հավակնորդ շահառուների փաստացի բնակության հարցը պարզելու նպատակով։ 
Միևնույն ժամանակ, հարկ է նշել, որ առաջարկվող նախագծով ընդլանվում է շահառուների շրջանակը և որպես ծրագրի շահառուներ կդիտարկվեն ոչ միայն 2003 թվականին հաշվառված ընտանիքները, այլ նաև 2005 թվականին հաշվառվածները։ 2005 թվականից հետո  Միգրացիոն ծառայության կողմից ուսումնասիրություններ մարզերում չեն իրականացվել։

	9. ՀՀ Գեղարքունիքի մարզպետարան
	24.11.2021թ.

	
	N 01 //8390-2021

	Առաջարկություններ և առարկություններ չկան։
	

	10. ՀՀ Լոռու մարզպետարան
	23.11.2021թ.

	
	N 01 /108,3,1/09270-2021

	Դիտողություններ և առաջարկություններ չկան։
	

	11. ՀՀ Կոտայքի մարզպետարան
	23.11.2021թ.

	
	N 01 /04.3/07481-2021

	Դիտողություններ և առաջարկություններ չկան։
	

	12. ՀՀ Շիրակի մարզպետարան
	24.11.2021թ.

	
	N 01 //09482-2021

	1. Նախագծի 1-ին կետի 7-րդ ենթակետով նախատեսվում է ԲԳՎ տրամադրման միջոցով բնակարանային ապահովման ծրագրի շահառուների  կողմից ձեռք բերվող բնակարանի տարբերակ ընտրվելու դեպքում տրամադրել մշտական բնակության համար Հայաստանի Հանրապետության օրենսդրությամբ սահմանված պահանջներին համապատասխանելու վերաբերյալ եզրակացություններ: Նշված գործառույթն  իրականացնելու համար անհրաժեշտ է ներգրավել համապատասխան որակավորում ունեցող մասնագետների, հետևաբար առաջարկում ենք աջակցող աշխատանքային խմբի կազմում   ընդգրկել նաև Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնի  ներկայացուցչի: 








 











1. Նախագծի 1-ին կետի 9-րդ ենթակետով սահմանվում է շահառուներին տրամադրված վկայագրերում ամրագրված գումարների վճարման կարգը: Մասնավորապես, նախատեսվում է սեփականության իրավունքով ժամանակավոր կացարան ունեցող շահառուներին տրամադրված վկայագրերում ամրագրված ֆինանսական աջակցության չափի 40 տոկոսին համապատասխանող գումարները վճարել այն դեպքում , երբ բացի համապատասխան հանձնման-ընդունման ակտից շահառուն տրամադրում է նաև կացարանը պետությանը նվիրելու համապատասխան դիմումը կամ բնակելի տարածքի նվիրատվության պայմանագիրը: Ռիսկային գործոնով պայամանավորված (այսինքն շահառուի կողմից ժամանակավոր կացարանը  նվիրելու մասին միայն դիմումը տրամադրելու պարագայում 40 տոկոսի վճարումն իրականացվելուց հետո որոշմամբ այլ դրույթ առկա չէ նվիրատվության գործընթացն ավարտին հասցնելու պարտավորության կատարման վերաբերյալ: Այս պարագայում շահառուն հասանելիք գումարը ստանալուց հետո հնարավորություն կունենա հրաժարվել իր միջոցների հաշվին Հայաստանի Հանրապետությանը նվիրել իրեն սեփականության իրավունքով պատկանող ժամանակավոր կացարանը)՝ առաջարկում ենք 40 տոկոսին համապատասխանող գումարները վճարել միայն համապատասխան նվիրատվության պայմանագրի առկայության դեպքում: 































3. Հաշվի առնելով, որ ՀՀ Շիրակի մարզի բնակավայրերում տեղակայված բոլոր ոչ հիմնական շինությունների ազատման /ապամոնտաժման/ վերաբերյալ տեղեկատվությունները տրամադրում են համապատասխան համայնքների ղեկավարները, ուստի առաջարկում ենք   Նախագծի 1-ին կետի 9-րդ ենթակետով շարադրված բովանդակության 38-րդ կետի 3-րդ ենթակետի «բ» կետի երկրորդ պարբերության մեջ «մարզպետի տեղեկանքի» բառերը փոխարինել «համապատասխան համայնքի ղեկավարի կողմից մարզպետին տրամադրված տեղեկանքի»  բառերով:
	1.Մասամբ  է  ընդունվել
 ՀՀ կառավարության 2019 թվականի նոյեմբերի 21-ի 21-ի N 1666-Ն որոշման 36-րդ կետը սահմանում է հետևյալը՝  «Վկայագիր ստացած անձը սահմանված ժամկետում ձեռք բերվող բնակարանի (բնակելի տան) տարբերակն ընտրելուց հետո դիմում է միգրացիոն ծառայություն: Միգրացիոն ծառայությունը եռօրյա ժամկետում հարցում է ուղարկում Երևանի քաղաքապետարան, իսկ մարզի տարածքում ձեռք բերվող բնակարանի (բնակելի տան) դեպքում՝ մարզպետարան, ներկայացնելով ստացված դիմումը՝ ընտրված տարբերակի` մշտական բնակության համար ՀՀ օրենսդրությամբ սահմանված պահանջներին համապատասխանելու մասին հնգօրյա ժամկետում եզրակացություն տալու խնդրանքով»: 
Նշված դրույթի կիրառումը 2020-2021 թվականներին իրականցված ծրագրի շրջանակներում որևէ խնդիր չի առաջացրել։ Երևանի քաղաքապետարանի կողմից եզրակացությունը ներկայացվել է Երևանի քաղաքապետարանի ճարտարապետության և քաղաքաշինության վարչության, իսկ մարզպետների աշխատակազմերից՝ քաղաքաշինության վարչությունների կողմից։ 
Այնուամենայնիվ, անհրաժեշտության դեպքում, մարզպետարանները կարող են ստեղծել աջակցող աշխատանքային խմբեր։
2.  Չի  ընդունվել
Որոշման հավելվածի 38-րդ կետի 3-րդ ենթակետի «բ» պարբերության մեջ նշված տեղեկանքի վերաբերյալ  դրույթը սահմանվել է ՀՀ կառավարության 2020 թվականի նոյեմբերի 26-ի «ՀՀ կառավարության 2019 թվականի նոյեմբերի 21-ի N 1666-Ն որոշման մեջ փոփոխություններ և լրացումներ կատարելու մասին»  N 1888-Ն որոշմամբ հետևյալ պատճառով. ծրագրի շրջանակներում առուվաճառքի պայմանագրով սահմանված գումարների փոխանցումը բավականին  ժամանակ է պահանջում։ Սեփականաշնորհված ժամանակավոր կացարանների դեպքում բնակարանների գնման գործընթացն ավելի է երկարում պայմանավորված կացարանը պետությանը հանձնելու գործընթացով։ Նման իրավիճակը գործնականում լուրջ խնդիրներ էր առաջացնում և վաճառողների հետ ստեղծվում էին կոնֆլիկտային իրավիճակներ, որի արդյունքում էլ վկայագիր ստացած անձինք չէին կարողանում սահմանված ժամկետում համապատասխան բնակարաններ ձեռք բերել և իրացնել իրենց իրավունքը։ 
Կատարված փոփոխության  արդյունքում, սեփականաշնորհված ժամանակավոր կացարանների դեպքում վկայագիր ստացած անձի կողմից կացարանը պետությանը նվիրելու համապատասխան դիմումը Պետական գույքի կառավարման կոմիտե մուտքագրելու վերաբերյալ տեղեկանքի հիման վրա գումարի փոխանցումը որոշ չափով կրճատեց  ժամկետները և հեշտացրեց շահառուների կողմից բնակարան գնելու գործընթացը։ Ավելին, նշված դրույթի մեկ տարվա կիրառման  ընթացքում լուրջ  խնդիրներ  չեն առաջացել, մինչդեռ առաջարկը ընդունելու դեպքում առուվաճառքի գործընթացի ժամկետները անհարկի կերկարաձգվեն՝ կրկին ստեղծելով լրացուցիչ խոչընդոտներ ծրագրի իրականացման համար։
Հարկ է նաև նկատի ունենալ, որ  առաջարկում նշված ռիսկերի առաջացման դեպքում, որոնց հավանականությունը բավականաչափ ցածր է, առկա են բոլոր հիմքերը առաջացած խնդիրները դատական կարգով կարգավորելու  համար ։
1. Մասամբ  է  ընդունվել
Նախագծի 1-ին կետի 9-րդ ենթակետով շարադրված բովանդակության 38-րդ կետի 3-րդ ենթակետի «բ» կետի երկրորդ պարբերության մեջ «մարզպետի» բառից հետո ավելացվել են  «կամ համապատասխան համայնքի ղեկավարի» բառերը։

	13. ՀՀ Սյունիքի մարզպետարան
	29.11.2021թ.

	
	N 01 //07824-2021

	Առաջարկություններ և առարկություններ չկան։
	

	14. ՀՀ Վայոց ձորի մարզպետարան
	25.11.2021թ.

	
	N 01 /10.3/7623-2021

	Դիտողություններ և առաջարկություններ չկան։
	

	15. ՀՀ Տավուշի մարզպետարան
	29.11.2021թ.

	
	N 01/10/05987-2021

	Նախագծի` «որոշման հավելվածի 2-րդ կետը լրացնել հետևյալ բովանդակությամբ զ. ենթակետով` զ. մարզերում շահառու ճանաչված անձինք  բնակարան (բնակելի տուն) են ձեռք բերում այն մարզի  համայնքներից մեկում, որտեղ հաշվառված են որպես շահառու».» նոր բովանդակությամբ ենթակետի վերաբերյալ առաջարկում ենք հետևյալ ձևակերպումը.
«որոշման հավելվածի 2-րդ կետը լրացնել հետևյալ բովանդակությամբ զ. ենթակետով` զ. մարզերում շահառու ճանաչված անձինք բնակարան (բնակելի տուն) են ձեռք բերում Հայաստանի Հանրապետության ցանկացած բնակավայրում` սույն որոշմամբ սահմանված ընթացակարգով».»: 
	 Չի ընդունվել
Նախագծով սահմանված պահանջը  նպատակ ունի կանխելու գերբնակեցումը ՀՀ կենտրոնական համայնքներում (Երևան և շրջակա համայնքներ) և համահունչ է համայնքների համաչափ զարգացման քաղաքականության  հետ, նման մոտեցումը  նաև անհրաժեշտ է անցանկալի ներքին միգրացիոն  հոսքերը կանխարգելելու, և պետական անվտանգության սպառնալիքները չեզոքացնելու  տեսանկյունից։

	16. ՀՀ արդարադատության նախարարություն
	01.02.2022թ.

	
	N //4065-2022

	Անհրաժեշտ է Նախագծով  փոփոխվող և լրացվող Հայաստանի Հանրապետության կառավարության 2019 թվականի նոյեմբերի 21-ի N 1666-Ն որոշման դրույթները շարադրել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին համապատասխան, որոնց համաձայն՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով»:
	




Ընդունվել է

